
橄欖

作者：王禹偁　宋

江東多果實，橄欖稱珍奇。

北人將就酒，食之先顰眉。

皮核苦且澀，歷口復棄遺。

良久有迴味，始覺甘如飴。

我今何所喻，喻彼忠臣詞。

直道逆君耳，斥逐投天涯。

世亂思其言，噬臍焉能追。

寄語採詩者，無輕橄欖詩。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

